२०७० साल चैत 26 गते मङ्गलबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. शान्ति तथा पुनर्निर्माण मन्त्रालय– बेपत्ता भएका व्यक्तिको छानवीन, सत्य निरुपण तथा मेलमिलाप आयोग विधेयक, 2070 व्यवस्थापिका-संसद्को चालु अधिवेशनमा पेश गर्ने ।  
२०७० साल चैत 20 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. प्रधानमन्त्री तथा मन्त्रिपरिषद्को कार्यालय– अख्तियार दुरुपयोग अनुसन्धान आयोगका प्रमुख आयुक्त र सचिवको मलेसिया तथा सिंगापुर भ्रमण स्वीकृत गर्ने  ।  
2. प्रधानमन्त्री तथा मन्त्रिपरिषद्को कार्यालय– संयुक्त राष्ट्रसंघीय मानव अधिकार समितिद्वारा पारित विचार (Views) कार्यान्वयन गर्न देवबहादुर महर्जन वा निजको परिवारलाई तत्काल राहत स्वरूप एक लाख पचास हजार रुपैयाँ  अन्तरिम राहत स्वरुप उपलब्ध गराउने ।
3. प्रधानमन्त्री तथा मन्त्रिपरिषद्को कार्यालय– मानव अधिकार समितिबाट पारित विचार (Views) अनुसार मुकुन्द सेर्ढाईँ वा निजको परिवारलाई थप रु. दुइ लाख उपलब्ध गराउने ।  
4. प्रधानमन्त्री तथा मन्त्रिपरिषद्को कार्यालय–कोरियामा हुने सम्मेलनमा सचिव श्री कृष्णहरि बाँस्कोटालार्इ सहभागी हुन पठाउने ।
5. अर्थ मन्त्रालय–मेलम्चि खानेपानी आपूर्ति आयोजना NEP-P31624: Melamchi Water Supply Project कार्यान्वयनका लागि एसियाली विकास बैंकको थप ऋण सहायता स्वीकार गर्ने ।
6. कृषि विकास मन्त्रालय– बढुवा नियुक्ति (डा. प्रकाशराज श्रेष्ठसमेत) गर्ने ।
7. कृषि विकास मन्त्रालय–गुल्मी जिल्ला वलेटक्सार गा.वि.स. वडा नं. १ भण्डारी डाँडाको १०० रोपनी जग्गा नेपाल कृषि अनुसन्धान परिषद्, कफी अनुसन्धान केन्द्र वलेटक्सार गुल्मी लाई हस्तान्तरण गर्ने । 

8. गृह मन्त्रालय– मृतक धनवहादुर थनेतका छोरा टोपवहादुर थनेतलाई औषधी उपचार खर्च उपलब्ध गराउने ।  
9. परराष्ट्र मन्त्रालय– श्री अरुण चौधरीलाई नेपालका लागि गणतन्त्र हंगेरीको अवैतनिक वाणिज्यदूत नियुक्ति गर्न सहमति प्रदान गर्ने । अब आइन्दा अवैतनिक वाणिज्यदूत नियुक्ति गर्ने सम्बन्धमा मापदण्ड बनाई सोही मापदण्डबमोजिम गर्ने । 
10. परराष्ट्र मन्त्रालय– इटालीको रोममा कार्यरत अवैतनिक नेपाली वाणिज्यदूत श्री पाउलो नुगारीको म्याद थप गर्ने ।
11. भौतिक पूर्वाधार तथा यातायात मन्त्रालय– राजपत्रांकित प्रथम श्रेणीमा बढुवा नियुक्ति (भुवनेश्वर प्रसाद देवसमेत) गर्ने ।
12. रक्षा मन्त्रालय– प्राविधिक उपरथी (डा.) पदमा प्राविधिक सहायक रथी डा. बच्चुराम के.सी.लाई पदोन्नति गरी पदस्थापन गर्ने ।
13. वन तथा भू-संरक्षण मन्त्रालय– सरकारी रुखहरु हटाउने सम्बन्धी मापदण्ड, २०७० स्वीकृति विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।  
14. वन तथा भू-संरक्षण मन्त्रालय– गैरकर राजश्वको दर संशोधन विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
15. वन तथा भू-संरक्षण मन्त्रालय– बाँके राष्ट्रिय निकुञ्ज अन्तर्गत बाँके जिल्ला, खासकुश्मा गाविस, वडा नं. ४, गोठरीमा रहेको वस्ती स्थानान्तरण गर्ने ।
16. शिक्षा मन्त्रालय– बढुवा नियुक्ति तथा पदस्थापन (चुडामणि पौडेलसमेत) गर्ने ।
17. शिक्षा मन्त्रालयको नं. 18/29-070/12/20 को प्रस्ताव –  त्रिभुवन विश्वविद्यालय, शिक्षण अस्पताल, महाराजगञ्जलाई थप आर्थिक अनुदान उपलब्ध गराउने ।
18. सहरी विकास मन्त्रालय–राजपत्रांकित प्रथम श्रेणी पदमा वढुवा नियुक्ति गर्ने।
19. सहरी विकास मन्त्रालय– थर्ड एशियन स्यानिटेशन डाइलग विषयको वैठकमा सहरी विकास मन्त्रालयका सचिवले भाग लिने ।
20. सहरी विकास मन्त्रालय– स्यानिटेशन एण्ड वाटर फर अल विषयक उच्चस्तरीय बैठकमा मा. मन्त्रीले भाग लिने ।
21. सामान्य प्रशासन मन्त्रालय– राजपत्रांकित प्रथम श्रेणीका कर्मचारीहरुको सरुवा गर्ने ।
22. स्वास्थ्य तथा जनसङ्ख्या मन्त्रालय– डा. प्रकाश मिश्रको सेवा अवधि थप गरी अवकाश दिने ।
23. राष्ट्रिय योजना आयोगका उपाध्यक्ष डा. रविन्द्रकुमार शाक्यले आफ्नो पदबाट दिनुभएको राजिनामा सधन्यवाद स्वीकृत गर्ने ।
24. निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका डा. प्रभाकर पाठकलाई सामान्य प्रशासन मन्त्रालयको अतिरिक्त समूहबाट प्रधानमन्त्री तथा मन्त्रिपरिषद्को कार्यालयमा सरुवा गर्ने ।
25. मं.प.बै.सं. ४३/070 मिति 070/12/13 को बैठकबाट अर्थमन्त्रीको नेतृत्वमा एक प्रतिनिधिमण्डल मेक्सिको र वासिङ्टन डि.सि. पठाउने विषयको अर्थ मन्त्रालयको नं. 2/132-070/12/13 को प्रस्तावमा "वासिङ्टन डि.सि.मा हुने कार्यक्रममा माननीय सहरी विकास मन्त्रीलाई पनि समावेश गर्ने गरी अरू प्रस्तावमा लेखिएबमोजिम गर्ने" निर्णय भएकोमा सोको सट्टा "प्रस्तावमा लेखिएबमोजिम गर्ने" भन्ने व्यहोरा राखी संशोधन गर्ने ।
26. मं.प.बै.सं. 55।०70 मिति २०७०।10।23 को बैठकबाट बंगलादेशको ढाकामा आयोजना हुने SAARC Cabinet Secretaries बैठकमा मुख्यसचिव र एक जना अधिकृत सहभागी हुने । उक्त भ्रमण टोलीको खर्च भ्रमण खर्च नियमावली, २064 बमोजिम हुने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।










